
 
 

ན་གཞོན་ཤེས་ཡོན་པའི་ཚŀགས་ཆེན་ཐེངས་དང་པོའ་ིགྲུབ་དོན་སྙན་ཐོ། 
 

ངོ་སྤྲོད།  
 

༄༅།།བཙན་བྱོལ་བོད་མིའི་བྱུང་རབས་ནང་ཤེས་ཡོན་པ་ཁེ་གཙང་ལྷན་འཛŀམས་ཐོག་བོད་ཀྱི་
རྩ་དོན་ཐད་དགོངས་ཚུལ་འདོན་པའི་ལམ་སྲོལ་ད་བར་མ་བྱུང་བ་དང། བཙན་བྱོལ་བོད་རིགས་
ཤེས་ཡོན་ཅན་བརྒྱུད་རྒྱལ་སྤྱིའི་སྟེང་བོད་རིག་པ་ཁྱབ་བརྡལ་གཏོང་བའི་དམིགས་བསལ་སྒྲིག་
འཛུགས་ད་བར་མེད་པ། བཙན་བྱོལ་བོད་མིའི་ཤེས་ཡོན་པ་སྤྱིའི་ནུས་པ་ཁ་འཐོར་དུ་གནས་པ་
བཅས་ལ་བརྟེན། ན་གཞོན་རྩོམ་པ་པོ་བློ་བཟང་ཆོས་འབྱོར་སྒེར་གྱི་གོ་སྒྲིག་འོག་བོད་ཀྱི་རྩ་དོན་
ཐད་ན་གཞོན་ཤེས་ཡོན་པའི་བསམ་ཚུལ་སྤུངས་སའི་སྡིངས་ཆ་དབུ་འཛུགས་བྱས་པ་བཞིན། 
ཕྱི་ལོ་ ༢༠༡༢། ༡༡། ༡༧། དང་ ༡༨ ཉིན་གཉིས་རིང་ཚŀགས་ཆེན་ཐེངས་དང་པོའ་ིབརྗོད་གཞི་༼ 
རང་ལུས་མེར་སྲེག་གི་རྒྱབ་མདུན་ལ་བལྟ་བ་༽ཞེས་པའི་ཐོག་བགྲོ་གླེང་ལྷུག་པོར་བྱས་པའི་
བསམ་ཚུལ་ཕྱོགས་སྡོམ། 
 
དང་པོ། རང་སྲེག་ལས་འགུལ་གྱི་བྱུང་རྐྱེན།  
 
བོད་ཕྱི་ནང་གཉིས་སུ་བོད་མི ༧༩ རང་སྲེག་བཏང་དོན་ནི་ཁོང་ཚŀའི་ཞལ་ཆེམས་ནས་བསྟན་
དོན་ལྟར། རྒྱ་ནག་གཞུང་གིས་༧རྒྱལ་བ་རིན་པོ་ཆེའི་མཛད་འཕྲིན་ལ་སྐུར་འདེབས་དང། 
གཞིས་ལུས་མི་མང་གིས་༧གོང་ས་ཆེན་པོ་མཆོག་ལ་མཇལ་སྐལ་མ་བྱུང་བ་གཙŀ་གྱུར་ཐོག རྒྱ་
གཞུང་གིས་བོད་ཐོག་སྐད་ཡིག་བཀོལ་སྤྱོད་དང་ཆོས་དད་རང་མོས་ཀྱི་སྲིད་ཇུས་ནོར་འཁྲུལ་
ཅན་ལག་བསྟར་བྱས་པ། དེ་བཞིན་བོད་མིའི་འགྲོ་བ་མིའི་ཐོབ་ཐང་བཙན་འཕྲོག་བྱས་པ་སོགས་
ལས་བྱུང་བར་ངོས་འཛིན་བྱེད་བཞིན་ཡོད།  



 
གཉིས་པ། རང་སྲེག་ལས་འགུལ་གྱི་ངོ་བོ་ངོས་འཛིན།  
ད་བར་བོད་ཕྱི་ནང་གཉིས་སུ་རང་ལུས་མེར་སྲེག་གི་ལས་འགུལ་སྤེལ་དང་སྤེལ་བཞིན་པ་འདི་
ནི་ཁོང་ཚŀའི་ལུས་ངག་ཡིད་གསུམ་གང་ལ་བལྟས་ཀྱང་དྲང་བདེན་རྩོད་པ་དང་། གཞན་ལ་མི་
འཚĲ་བ། གཞན་དོན་དུ་རང་ཉིད་བློས་བཏང་བ་ཞིག་ཡིན་པ་ཤིན་ཏུ་གསལ་བས། ལས་འགུལ་
འདི་ནི་འཚĲ་མེད་ཞི་བའི་ལས་འགུལ་ཚད་མཐོ་ཤོས་སུ་ངོས་འཛིན་བསྐྱར་ནན་ཞུ་རྒྱུ།  
 
གསུམ་པ། རང་སྲེག་ལས་འགུལ་ལ་རྒྱལ་སྤྱིའི་སྟེང་ནས་རྒྱབ་སྐྱོར་འཐོབ་ཐབས།  
 
བཙན་བྱོལ་ནང་གི་ཤེས་ཡོན་པ་ཚŀས་འགན་འཁུར་ཏེ་རྒྱལ་སྤྱིའི་སྤྱི་ཚŀགས་སྤྱི་དང་། ལྷག་པར་
རྒྱ་རིགས་མི་མང་དང་རྒྱ་རིགས་རྩོམ་པ་པོ་ཚŀའི་ངོས་ནས་བོད་ཀྱི་དངོས་ཡོད་ཛ་དྲག་གི་གནས་
སྟངས་ལ་གནད་སྨིན་རྒྱབ་སྐྱོར་འཐོབ་ཐབས་རང་ནུས་ཡོད་དགུ་རྩལ་སྤྲུགས་བྱ་རྒྱུ། 
 
 
བཞི་པ། དབུས་བོད་མིའི་སྒྲིག་འཛུགས་ལ་རེ་སྐུལ། 
 
 ༡ གལ་སྲིད་མ་འོངས་པར་རྒྱ་ནག་ནང་ཆབ་སྲིད་ཀྱི་འགྱུར་ལྡོག་བྱུང་ཚĲ། བཀའ་སྤྱི་གཉིས་ལ་
ད་ལྟ་ནས་གོ་སྐབས་དམ་འཛིན་གྱིས་བོད་དོན་ལས་འགུལ་སྤེལ་ཕྱོགས་ལ་འཆར་གཞི་དང་གྲ་
སྒྲིག་ཨང་གསར་དགོས་པ་ཚŀགས་ཐོག་འདི་ནས་འབོད་སྐུལ་ནན་ཆེར་ཞུ་རྒྱུ་ཡིན།  
 
༢  དཔལ་ལྡན་བཀའ་ཤག་ནས་རྒྱ་རིགས་མི་མང་ལ་དམིགས་བསལ་གྱིས་འབྲེལ་བ་བྱེད་སའི་
སྒྲིག་འཛུགས་ཤིག་ཟུར་འཛུགས་གནང་སྟེ། རྒྱ་ནག་དང་ཐེ་ཝན། ཧོང་ཀོང་གཙŀས་རྒྱ་རིགས་མི་
མང་ལ་བོད་དོན་གོ་རྟོགས་སྤེལ་རྒྱུ།   
 



༣ ལོ་རབས་ལྔ་བཅུ་དང། དྲུག་བཅུ། བརྒྱད་བཅུ། ཉིས་སྟོང་བརྒྱད། ད་ལྟའི་རང་ལུས་མེར་
སྲེག་བཅས་ལས་འགུལ་ཆེ་ཁག་ལ་དབུས་བོད་མིའི་སྒྲིག་འཛུགས་ནས་ཞིབ་འཇུག་སྙན་ཐོ་
འདོན་དགོས་པའི་འབད་སྐུལ་ཞུ་རྒྱུ།  
 
༤ མ་འོངས་པར་བྱེས་སྡོད་ཤེས་ཡོན་ཅན་ཚŀས་རང་འཁྲིའི་འགན་བབ་དང་འབྲེལ་བའི་ལས་
འགུལ་གང་ཞིག་སྤེལ་ཡང་། བོད་མིའི་སྒྲིག་འཛུགས་ཀྱི་ངོས་ནས་དེ་ལ་རྒྱུ་གྲོན་སོགས་མཐུན་
འགྱུར་གང་ཡོང་གནང་རྒྱུའི་འབོད་སྐུལ་ཞུ་རྒྱུ། 
 
༥ བྱེས་སྡོད་བོད་མིའི་སྒྱུ་རྩལ་ལས་རིགས་དང་འབྲེལ་བའི་རིག་གནས་པ་ཚŀར། བབ་བསྟུན་
ལག་ཁྱེར་གནང་རྒྱུའི་མཚŀན། ཆེ་མཐོང་གོང་སྤེལ་དང་ལས་གཞི་ཁྱབ་བརྡལ་གྱི་ཁོར་ཡུག་གང་
ལེགས་བསྐྲུན་རྒྱུ།  
 
 
ལྔ་པ།  རང་སྲེག་ལས་འགུལ་ཐད་རྒྱ་ནག་དབུས་སའི་གཞུང་ལ་ཞུ་སྙན། 
 
ཤེས་ཡོན་པ་ཚŀས་འགན་ཁུར་ཏེ་བོད་ནང་གི་ས་གནས་སོ་སོའ་ིརྒྱ་ནག་གི་འབྲེལ་ཡོད་འགོ་ཁྲིད་
ཚŀས་མིག་སྔའི་བོད་ཀྱི་ཛ་དྲག་གི་གནས་སྟངས་ཐད་འཛིན་པའི་ནོར་འཁྲུལ་ཅན་གྱི་བྱ་སྤྱོད་ངོ་
སྤྲོད་སྙན་ཞུ་གཏོང་རྒྱུ། 
 
དྲུག་པ། ཤེས་ཡོན་པ་རང་ངོས་ནས་སྒྲུབ་སྒོ་ཁག 
 
༡ ཁ་འཐོར་དུ་གནས་པའི་རང་རིགས་ཤེས་ཡོན་པ་ཚŀར་བོད་ཀྱི་རྩ་དོན་ཐད་ནུས་པ་འདོན་སའི་
སྡིངས་ཆ་བསྐྲུན་ཐབས་ཇི་དགེ་ལ་འབད་གལ། 
 



༢ བོད་ཀྱི་རྩ་དོན་ཆེད་རང་ལུས་ཞུགས་འབུལ་གནང་མཁན་རྣམས་ཀྱི་མི་ཚĲའི་བརྒྱུད་རིམ་དང་
བཅས་པའི་ལོ་རྒྱུས་འཁོད་པའི་དཔེ་དེབ་འདོན་རྒྱུ།  
 
༣ བཙན་བྱོལ་སྤྱི་ཚŀགས་སྤྱི་དང་བྱེ་བྲག་སློབ་གྲྭ་ཁག་གི་ནང་བོད་ཀྱི་ཛ་དྲག་གི་གནས་སྟངས་
འདི་དང་འབྲེལ་བའི་ཐད་ཤེས་ཡོན་པ་ཚŀས་སྔར་དང་མི་འདྲ་བའི་གོ་རྟོགས་སད་ཆེད་ལས་
འགུལ་ཅི་དགེ་སྤེལ་ཐབས་བྱ་གལ། 

 
 

༤ བོད་ཀྱི་ ཤེས་ཡོན་པ་ཚŀས་བོད་ཡིག་གཅིག་པུ་ཙམ་མིན་པར་ཕྱིའི་སྐད་ཡིག་གཞན་གྱི་ཐོག་
ནས་བོད་དོན་སྐོར་ལ་འབྲི་རྩོམ་མང་ཙམ་གནང་སྟེ། བོད་ཀྱི་གནས་བབ་ངོ་སྤྲོད་ཤུགས་ཆེ་རུ་
གཏོང་རྒྱུ། 
 
 ༥ བཙན་བྱོལ་ནང་གི་ཤེས་ཡོན་པ་རྣམས་ལ་ཆེད་སྐུལ་གྱིས་ "རང་ལུས་མེར་སྲེག་གི་རྒྱབ་
མདུན་ལ་བལྟ་བ་" ཞེས་པའི་བརྗོད་གཞིའི་ཐོག་ཉམས་ཞིབ་ཆེད་རྩོམ་གྱི་དཔེ་དེབ་ཅིག་འདོན་
རྒྱུ།  
 
༦ རྒྱལ་སྤྱིའི་ཆབ་སྲིད་དང་དཔལ་འབྱོར། དམག་དོན་དང་འབྲེལ་བའི་བོད་དོན་སྐོར་གྱི་ཆེད་
རྩོམ་རིགས་དཔར་སྐྲུན་འགྲེམ་སྤེལ་བྱེད་ཐབས་ལ་འབད་རྒྱུ། 
 
༧ བཙན་བྱོལ་ནང་ན་གཞོན་ཤེས་ཡོན་པའི་ཚŀགས་ཆེན་ཐེངས་དང་པོ་འདི་ནི་རིམ་བཞིན་
ཐེངས་རྗེས་མར་ཚŀགས་ཆེན་མུ་མཐུད་དེ་མདུན་བསྐྱོད་ཀྱིས་དཔེ་སྟོན་འོས་པའི་སྡིངས་ཆ་གལ་
ཆེན་ཞིག་གི་ངོ་བོར་ཡར་རྒྱས་གཏོང་རྒྱུ།  
 



༨ མ་འོངས་པར་བོད་ཀྱི་ན་གཞོན་ཤེས་ཡོན་པ་གཅིག་པུ་མིན་པར་བོད་དང་རྒྱ་ནག ཡུ་གར་མི་
རིགས་བཅས་ཀྱི་ན་གཞོན་ཤེས་ཡོན་པ་རྣམས་མཉམ་རུབ་ཀྱིས་ཚŀགས་འདུ་བསྐོང་རྒྱུ།  
 

 
༩ ཤེས་ཡོན་པ་རྣམས་ཀྱིས་རྩོམ་འབྲིའི་སྐབས་བརྡ་སྤྲོད་པའི་གཞུང་དང་མི་མཐུན་པར་ལུང་
པའི་ཁ་སྐད་བེད་སྤྱོད་མི་གཏོང་བར། བོད་ཀྱི་བརྡ་སྤྲོད་རིག་པ་སྤྱི་དང་མཐུན་པའི་སྤྱི་སྐད་ཅིག་
ཡོང་བར་འབད་བརྩོན་གནང་གལ།  
 
༡༠ བོད་ཀྱི་ཤེས་ཡོན་པ་ཚŀས་བོད་ཕྱི་ནང་གཉིས་སུ་གནས་པའི་བོད་མི་ཡོངས་ལ་བོད་ཀྱི་ཛ་
དྲག་གནས་སྟངས་ཐད་ལོ་རྒྱུས་ཀྱི་འོས་འགན་བླངས་ཏེ། སྐབས་དང་དུས་ལས་གཡོལ་བ་མེད་
པར་འཕྲལ་ཕུགས་ཀུན་ལ་དགེ་བའི་དགོངས་འཆར་ནུས་ལྡན་གནང་གལ། 
 
བདུན་པ། སྤྱི་སྨན་བསམ་འཆར།  
 
༡ བོད་ནང་གི་རང་སྲེག་ལྟ་བུའི་ལས་འགུལ་གྱི་ཁུངས་ལྡན་གནས་ཚུལ་གང་འདྲ་ཞིག་ལག་སོན་
བྱུང་ཡང་། ཐོག་མར་འཛམ་གླིང་གི་གསར་འགྱུར་བརྒྱུད་ལམ་ཆེ་ཁག་དང་འགྲོ་བ་མིའི་ཐོབ་ཐང་
གི་ཚŀགས་སྡེ་ཁག་བཅས་ལ་འབུལ་ཐབས་ལ་འབད་རྒྱུ་ལས། མི་སྒེར་གྱི་ངོ་དེབ་དང་ཟིན་བྲིས་
ལྟ་བུའི་ནང་དུ་ཁྱབ་བསྒྲགས་བྱ་རྒྱུའི་ལག་སྔ་མི་རྩོད་རྒྱུ།  
 
༢ བོད་ནང་རང་ལུས་མེར་སྲེག་གིས་མཚŀན་པས་ལས་འགུལ་གང་འདྲ་ཞིག་སྤེལ་ཡང་། བཙན་
བྱོལ་གྱི་ཚŀགས་པ་ཁག་གིས་ཚŀགས་པ་དང་མི་སྒེར་བ་བཅས་ཀྱི་རང་ཉིད་ཀྱི་ལངས་ཕྱོགས་
གཞིར་བཟུང་གིས། བོད་ནང་གི་རང་ལུས་མེར་སྲེག་གཏོང་མཁན་གྱི་འབོད་ཚིག་དང་ཞལ་
ཆེམས་སོགས་ལ་ཁ་སྒྱུར་གྱིས་ལས་འགུལ་སྤེལ་མི་ཆོག་པ་གསལ་འདོན་བྱ་རྒྱུ།  
 



༣ གཞུང་འབྲེལ་མ་ཡིན་པའི་ཚŀགས་པ་ཁག་གིས་བཙན་བྱོལ་བོད་མི་འདུས་སྡོད་ཁག་ཏུ་རྒྱལ་
གཅེས་དཔའ་བོ་དཔའ་མོ་རྣམས་ཀྱི་རླབས་ཆེ་བའི་མཛད་རྗེས་རྟག་ཏུ་དྲན་ཆེད། བྱེད་སྒོ་སྣ་
ཚŀགས་ཀྱིས་ལས་འགུལ་སྤེལ་གལ། 
 

 
ན་གཞོན་ཤེས་ཡོན་ཚŀགས་ཆེན་ཐེངས་དང་པོའ་ིཚŀགས་མི་ཡོངས་ནས།  

༢༠༡༢། ༡༡། ༡༨ ། ཉིན།།   


